
KRONIKO



ciona Ido ; per to vu intencas faciligar kambyado di idei inter katoliki de diversa nacioni.

Me aprobas ta ideo, me bendikas vua peni, e me deziras a vu la suceso, quan vu vizas.

Aceptez, kara Sioro Paroko, l’expreso di mea devota sentimenti en nia Sinioro.





† Thomas, Episkopo di Bayeux e Lisieux ».





Ica precoza aprobo adjuntesas a ta di Sinioro l’Episkopo di Luxemburg. On rimarkos, ke ol koncernas explicite Ido.

So abato 
Creux, paroko en Sorens (Fribourg, Suiso) aceptis centraligar la labori pri la kompozado di l’eklezyal vortaro.


Bayeux (Francio).

Ye la 6 aprilo, So abato 
Dudouy, sekretaryo di l’Uniono Sacerdotal Idista, diskursis pri Ido en la teologial lerneyo en Bayeux, avan la studenti e la docanti.

Pos explikir la principi di la LI. relate : 1e vortaro, 2e gramatiko, 3e ortografio e fonetiko, 4e stilo, il refutis l’objekto, ke la LI. nocas la latina. Kontrale, Ido familiarigos la ne-Europani kun la latina alfabeto e radikaro ; en la Europana seminaryi Ido povos avantajoze vicigar la vivanta lingui e tale sparar tempo por la latinal studyi ; fine, Ido, igante min necesa por la ciencisti, komercisti, e c., la lingui vivanta, faciligos ke la guvernantari konservos la latina en sa oficiala docala programi, e per to faciligos la latinal studyi por l’Eklezyo ipsa.

Pos ta diskurso, So Dudouy ricevis plura adheri a l’Uniono Sacerdotal Idista, aparte de So kanoniko Le Monnier, vikaryo generala.


Genève.

La 20 marto, en l’Institut genevois, Dro M. 
Boubier facis diskurso pri e por Ido, sub la prezido di Prof. Wuarin. Il expozis tre bone la avantaji di Ido, aparte la selekto di sa radiki segun la principo di maxima internacioneso, e montris la neceseso di ta progreso.

En la diskutado ulu rigretis, ke on ne lasis Esperanto establisar su ante reformar ol ! Tute kontre, la amiki di la LI. opinionas, ke on devis plubonigar ol ante ke ol esos « establisita » e radikizita ; nam lor la reformo esas vere tro tarda, e lezus ankore plu multa interesti kam nun. — La Journal de Genève (21 marto) raportis pri ta diskurso.


Stassfurt.

La Weltsprache-Verein Stassfurt-Leopoldshall adoptis Ido, docas e propagas ol. La sekretaryo esas : Wilhelm 
Einecke, Am-

